
Р Е Ц Е Н З И Ј А
 НА РАКОПИСОТ- СКРИПТА „АНАТОМИЈА СО ФИЗИОЛОГИЈА НА 

ДОМАШНИТЕ ЖИВОТНИ“ ОД АЦО КУЗЕЛОВ, ДОЦЕНТ НА ЗЕМЈОДЕЛСКИ 
ФАКУЛТЕТ ПРИ УНИВЕРЗИТЕТ „ГОЦЕ ДЕЛЧЕВ“ ВО ШТИП

Со Одлука бр.1802-179/39 од 28.10.2009 год., на Наставно-научниот совет на 
Земјоделскиот факултет при Универзитетот „Гоце Делчев“ во Штип е  формирана 
Рецензентската комисија во состав:
1. д-р Митре Стојановски, редовен професор на Факултет за биотехнички 

науки,Универзитет „Св. Климент Охридски“  - Битола и
2. д-р Стефче Пресилски, редовен професор на Факултет за биотехнички науки, 

Универзитет „Св. Климент Охридски“ - Битола. 

И З В Е Ш Т А Ј

Рецензентската комисија го разгледа доставениот ракопис за издавање на скрипта 
„Анатомија со физиологија на домашните животни” по предметот Анатомија со 
физиологија на домашните животни при што го констатира следново.      

Предметот „Анатомија со физиологија на домашните животни” се слуша во 
IV семестар, со неделен фонд на часови од 1+1+1, на Земјоделскиот факултет при 
Универзитетот „Гоце Делчев“ во Штип.

На овие простори досега се издадени само две книги во кои е обработена анатомијата и 
физиологијата на домашните животни и истите се распродадени. Ракописот кој е доставен 
за рецензија претставува комплетен материјал за полесно совладување на предметната 
содржина од страна на студентите, бидејќи материјата е изнесена на едноставен и сликовит 
начин, со што  целосно се овозможува реализација на ЕКТС системот. 

Ракописот кој е наменет за издавање на привремено учебно помагало во вид на 
скрипта по истоимениот предмет Анатомија со физиологија на домашните животни е 
напишан на 196 страници. Материјата во која се обработува анатомијата и физиологијата 
на домашните животни е  систематизирана во 26 поглавја, поделени во два дела и тоа: 1. 
Анатомија на домашните животни (11 поглавја) и  2. Физиологија на домашните животни 
(15 поглавја).

Првиот дел од материјалот каде се обработува анатомијата на домашните животни е 
поделен на следниве 11 поглавја и тоа: 1. Анатомија на апаратот за движење, Анатомија 
на мускулите – миологија, 3. Анатомија на внатрешните органи, 4. Анатомија на органите 
за дишење, 5. Анатомија на органите за варење, 6. Анатомија на урогениталните органи 
– органа урогениталија, 7. Анатомија на половите органи, 8. Анатомија на срце и крвни 
садови – ангиологија, 9. Анатомија на нервниот систем – система невроса, 10. Анатомија 
на сетилата – органа сенсум и 11. Внатрешни органи кај живината. 

Вториот дел од материјалот во кој се обработува физиологијата е поделен на 
следниве 15 поглавја, каде на систематски начин е изнесена и е обработена физиологијата 
на животните, со внесување на новите сознанија од домашни и странски автори и тоа: 
12. Живиот организам и околната средина, 13. Клетки, ткива и органи. 14. Физиологија 
на мускулите, 15. Физиологија на органите за дишење. 16. Физиологија на варењето и 
ресорпцијата, 17. Телесни течности и екскреција,  18. Физиологија на размножувањето, 
19. Физиологија на лактацијата, 20. Физиологија на крвта, 21. Физиологија на срце и 
крвоток, 22. Метаболизам, 23. Витамини, 24 Регулирање на процесите во организмот по 
хуморален пат, 25. Нервна регулација на процесите во организмот и 26. Физиологија на 
сетилните органи.  

Во материјалот каде се обработуваат анатомијата и физиологијата на животните се 
дадени многубројни цртежи и слики со детаљни објаснувања на поимите и имињата на 
македонски и на латински јазик. Во делот на анатомијата се презентирани 54 слики, во 
делот на физиологијата 4 слики и 7 табели од кои:  една табела во делот на анатомија и 
шест табели во делот каде се обработува физиологијата.

Авторот на крајот од изнесената материја за анатомијата и физиологијата на домашните 



Број 31, ноември  2009

185

животни дава преглед на користена литература, посебен извадок на содржината за местото 
на сликите и табелите и на крајот е дадена содржината. 

Според изнесената тематска содржина во ракописот, тој претставува квалитетна 
основа за издавање на учебно помагало скрипта, бидејќи според материјата која ја 
обработува ги исполнува стандардите за скрипта.

Врз основа на напред изнесеното можеме слободно да констатираме дека приложениот 
ракопис за издавање на скрипта „Анатомија со физиологија на домашните животни“ 
ги исполнува и ги задоволува барањата  истиот да биде издаден како скрипта по 
истоимениот предмет Анатомија со физиологија на домашните животни.

Рецензенти       
                                                                                                                           
Проф. д-р Митре Стојановски, с.р.
Проф. д-р Стефче Пресилски, с.р.

Битола, 6.11. 2009 год.     


